
Ploania
La plata de

Impressum: Ploania d’Al Plan, str. Catarina Lanz nr. 46, 39030 Al Plan de Mareo.
Comunicaziuns - ćina al dédemesaledema sëra - da mené a: Pablo Palfrader

Tel. 333 4762010 Mail: ploaniaalplan@gmail.com
Download plata: www.comun.mareo.bz.it o inće www.valbadiaonline.it

Enformaziuns y Comunicaziuns

Proveder: En vëndres ai 6 de forà pröm vëndres dal mëns, dales 13:00 ennant, èl le 
Ploan co va a proveder y ti porta la Santa Comegnun ai amarês.

Benedisciun de San Blaje: La Ploania pîta döes poscibilitês por ciafé la 
benedisciun de San Blaje: 1) en la festa de Santa Maria dai Pòć, lönesc ai 2 
de forà ales 18:00, y 2) inće en dédôlönesc ai 3 de forà - festa de San Blaje 
- ales 14:30, olache al è la benedisciun por scores y scolina. Sambën è inće 
l’atra jont bel enviada da tó pert.

Blasiussegen: Wer gesegnet wird, ist ein von Gott Gezeichneter und Signierter.
Er trägt unverkennbar Gottes ”Handschrift”: Ich bin bei dir!

Sontada: En dédôlönesc ai 3 de forà ales 8 da sëra, s’encunta te salf de calogna düć i 
geniturs co à sorantut da acompagné i grups dai Crejimandi. Sides ai Crejimandi co a 
mitans y mituns dla Pröma Santa Comegnun i fajunse les mius aodanzes por na bona 
preparaziun a chisc sacramonć tan emportanć, sön tru con Chël Bel Dio.

Comun: Le Comun de Mareo lascia alessëi che chi co ô jì a romené sö lignan ete por la 
Val dai Tamersc, po s’anunzié te ćiasa de Comun dertan i orars d’ofize.

Workshop: Dai 14 ai 21 de forà mët da jì le Museum Ladin Ćiastel de Tor con le sostën 
dal Sorvisc ai Jogn Val Badia en workshop por la realisaziun de videoclips y videospots 
con smartphone o tablet, y con l’aiüt de na Drohne. Le workshop vën pité por jones y 
jogn dai 15 ai 19 agn. Dertan le workshop gnarà i jogn acompagnês da esperć te cösc 
ćiamp. Les prenotaziuns vën tutes sö te Sorvisc ai Jogn al numer 0474/523070.

Mo tócheres les parores de Gejù?

Al n’è nia le fat che Gejù desmandrëia le spirit co
atoca la jont de Cafàrnaum, al è les parores de Gejù 
co ti va tal plü sot. Magari mëteres inće en discusciun 
söa fede, söa manîra da ponsé, söes operes. O magari 
èl ćinamai chël ël endemonié co dij fora ći che la jont 
sont daete: ”Stàtan dalunc, ći ànse pa nos da fà con te, 
ći che te dijes mët sotissora nosta vita y döt ći che i 
sun dagnora stês aüsês da fà.”
Mo inće: ”Tö as le dërt y l’autorité, deache t’es le 
Sant de Dio”. Magari se dejidrëia la jont ćinamai che 
l’endemonié la davagni, por che döt pòi romagne 
desch’al è dagnora sté. Porchël è la spordüda ćiamó 
maiù, canche Gejù comana ćinamai le rio spirit. Ći fej 
pa les parores de Gejù con me? Mo tócheres ćiamó? 
Mo mëteres da ponsé dô a mia vita? Domandes 
sceries, che cösc Vagnele mët dant. (Michael Tillmann)

Dal Vagnele do San Merch, 1, 21 - 28
21A Cafàrnaum ea Gejù jü le dé de sàbat tla sinagoga y â 

motü man da ensigné. 22Y la jont se fajea demorvëia de so 
ensegnamont; deach’al ti ensignâ desco önn co à autorité, y 
nia desco i stüdiês dla lege. 23Te söa sinagoga êl sonté en ël 
co ea empossessé da en spirit impur. Chël à motü man da 
scraié: 24Ći ànse pa nos da fà con tè, Gejù de Nàzaret? Este 
gnü a se paré tla rüna? I sa chê che t’es: le Sant de Dio. 25Enlò l’à Gejù comané: Scuta y 
làscele! 26Le spirit impur, stracenn chël ël ia y ca, l’à lascé con en dër scraiamont. 27Danlò 
s’à düć spordü, y ai se damanâ önn y l’ater: Ći è pa cösc? En ensegnamont nö, encündé 
con autorité! Ćinamai i spirić impurs ti olga a so comane. 28Y so ennom se slariâ fora 
debota te döt le raiun dla Galilea. Parora dal Signur. - Lalt a té, Gejù Crist!

I sa chê che t’es: le Sant de Dio!

Reflesciun söle Vagnele

- Tu credi ai miracoli?
- Si!       - Si? Ma ne hai 
mai visto uno?
- Un miracolo? Si.
- Quale?        - Tu.
- Io? Un miracolo?
- Certo.
- Come?
- Tu respiri. Hai una pelle 
morbida e calda. Il tuo 
cuore pulsa. Puoi vedere. 
Puoi udire. Corri, mangi. 
Salti. Canti. Pensi. Ridi. 
Ami. Piangi.
- Aaah... Tutto qui?
- Tutto qui! (Bruno Ferrero)

Il Miracolo
Picia storia




